
Եվրասիական տնտեսական միության անդամ պետություններում գիտական կոչումների վերաբերյալ փաստաթղթերի փոխադարձ ճանաչման մասին» համաձայնագրի ստորագրման նպատակահարմարության

[bookmark: _GoBack]Համաձայնագրի նախագիծը մշակվել է Եվրասիական տնտեսական հանձնաժողովի կողմից՝ առաջնորդվելով «Եվրասիական տնտեսական միության մասին» 2014 թվականի մայիսի 29-ին ստորագրված պայմանագրի 97-րդ հոդվածի 3-րդ մասի 3-րդ պարբերությամբ, համաձայն որի՝ անդամ պետությունների աշխատավորների կողմից աշխատանքային գործունեություն իրականացնելու նպատակով անդամ պետությունների օրենսդրությանը համապատասխան տրված գիտական աստիճանների և գիտական կոչումների մասին փաստաթղթերը ճանաչվում են աշխատանքի տեղավորման պետությունում՝ Եվրասիական տնտեսական միության շրջանակներում կնքվող առանձին միջազգային պայմանագրերին համապատասխան։ 
Եվրասիական տնտեսական միության անդամ պետություններում գիտական կոչումների վերաբերյալ փաստաթղթերի փոխադարձ ճանաչման մասին» համաձայնագրի նախագիծն ուղղված է աշխատանքային միգրացիայի շրջանակներում գիտական կոչումների վերաբերյալ փաստաթղթերի՝ աշխատանքի տեղավորման պետությունում այդ փաստաթղթերն ունեցողների կողմից իրենց շնորհված գիտական կոչումներին համապատասխան մասնագիտական գործունեություն իրականացնելու համար փոխադարձ ճանաչմանը։
Համաձայնագրի նախագիծը սահմանում է գիտական կոչումներ շնորհելու չափանիշները, գիտական կոչումների վերաբերյալ փաստաթղթերի ճանաչման հիմնական սկզբունքները, գիտական կոչումների վերաբերյալ փաստաթղթերի ճանաչման ազգային ընթացակարգերի կիրառման, գիտական կոչումների վերաբերյալ փաստաթղթերի իսկության ստուգման և տեղեկությունների տրամադրման, գիտական կոչումների վերաբերյալ փաստաթղթերի ճանաչման հարցերի առնչությամբ տեղեկատվության փոխանակման կարգերը և այլն։
Համաձայնագրի կնքումը հնարավորություն կտա բարենպաստ պայմաններ ստեղծել Եվրասիական տնտեսական միության անդամ պետությունների քաղաքացիների համար` գիտական կոչումների վերաբերյալ փաստաթղթերի համապատասխանության ճանաչմամբ աշխատանքային միգրացիայի ոլորտում բացառումները և սահմանափակումները վերացնելու միջոցով՝ այդպիսով քաղաքացիների համար ապահովելով հասանելիություն մասնագիտական գործունեությանը։
 «Եվրասիական տնտեսական միության անդամ պետություններում գիտական կոչումների վերաբերյալ փաստաթղթերի փոխադարձ ճանաչման մասին» համաձայնագրի ստորագրումը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 Հավելվածի «Գիտություն» բաժնի 27-րդ «Մրցունակ գիտական գործունեության համար նպաստավոր ենթակառուցվածքների զարգացում» նպատակի 27․5-րդ «Գիտական և գիտատեխնիկական բնագավառում միջպետական կամ միջգերատեսչական պայմանագրերի և համաձայնագրերի կնքում» միջոցառումից։
Հաշվի առնելով, որ Եվրասիական տնտեսական միության անդամ պետություններում գիտական կոչումների վերաբերյալ փաստաթղթերի փոխադարձ ճանաչման մասին» համաձայնագրի նախագիծը նպաստում է գիտական կոչումների վերաբերյալ փաստաթղթերի համապատասխանության ճանաչման միջոցով Եվրասիական տնտեսական միության անդամ պետությունների քաղաքացիների՝ մասնագիտական գործունեությանը հասանելիությունն ապահովելու համար բարենպաստ պայմանների ստեղծմանը՝ ՀՀ կրթության, գիտության, մշակույթի և սպորտի նախարարությունը նշյալ համաձայնագրի ստորագրումը համարում է նպատակահարմար: 

